
ada berklebat perboeatan boesoek dari Tan Tjo Lat jang paksa Hie Seng dan Ke Eng akoein apa jang iaorang tida berboeat. Aken dapet kapastian, ia lantes panggil Misleid dan Kabalerang bersama bebrapa opas laen jang berada di Commissariaat, jang semoea disoeroe berdiri berbaris, lantes ia bawa Willem dan Johan, boeat oendjoek opas mana jang soedah tahan padanja kemaren sore.

„Itoe agent Blanda saja tida kenal roepanja, sebab ia ada pake toetoep kepala,” kata Willem; „tapi agent Boemipoetra saja kenalin, itoe dia,” sambil tangannja mengoendjoek pada Kabalerang, jang lantes dipanggil Las oleh de Stijf.

„Kaoe kenal ini anak?” menanja commissaris.

Kabalerang bingoeng. Sasoedahnja mengawasin sabentaran, ia berkata:

„Saja rasa betoel ini doea jang kemaren naek fiets zonder lentera.”

Misleid poen sekarang tetepken, ia kenalin pada Willem.

„Semoea kerbo!” menjomel de Stijf dengen goesar; „bagimanakah tadi kaoe bisa toedoeh itoe anak jang laen?”

„Sebab wijkmeester, waktoe baroe dateng

